
ՀՐԱՎԵՐ՝ ԳՆԱՅԻՆ ԱՌԱՋԱՐԿ ՆԵՐԿԱՅԱՑՆԵԼՈՒ ՀԱՄԱՐ

Պատվիրատու Բնության համաշխարհային հիմնադրամի (WWF) հայաստանյան մասնաճյուղ (WWF- Հայաստան)
Ծրագիր «Էկոլոգիական միջանցքների ստեղծման աջակցություն» տարածաշրջանային ծրագիր» II-րդ փուլ

(BMZ Nr. 2020.3657 2).
Մրցույթի ծածկագիրը N. ECF II /2022/02

Պայմանագիր Աշխատանքների ձեռք բերում
Ֆինանսավորում Գերմանիայի վերակառուցման և զարգացման բանկ /KfW/
Ընթացակարգ KfW-ի մրցույթի ընթացակարգ, ազգային մրցույթ (ԱՄ) մեկ փուլով ընտրությամբ՝ առանց

նախավորակավորման

Աշխատանքների

անվանումը

Հայտարարության

ամսաթիվը

24 օգոստոս, 2022թ․

Հայտերի ներկայացման

վերջնաժամկետը
24  սեպտեմբեր, 2022թ., ժամը 14:00 տեղական ժամանակով (12։00՝ Կենտրոնական Եվրոպայի
ժամանակով)

WWF-Հայաստանը հրավիրում է որակավորում անցած տեղական ընկերությունների /այսուհետ՝
Մասնակից/ ներկայացնել գնային առաջարկներ:

Գնման առարկա է հանդիսանում «Էկոլոգիական միջանցքների ստեղծման աջակցություն»
տարածաշրջանային ծրագիր» II-րդ փուլի շրջանակում հողամասերի հատակագծեր պատրաստելը:

Հետագա տեղեկատվության, ինչպես նաև գնային առաջարկի էլեկտրոնային փաթեթն ստանալու
համար անհրաժեշտ է այցելել Պատվիրատուի կայքի գնումների բաժին.

http://wwf.panda.org/who_we_are/wwf_offices/armenia/announcements/tenders/

Հայտերը անհրաժեշտ է ներկայացնել մինչև վերոհիշյալ վերջնաժամկետի ավարտը։

Հետագա տեղեկությունների  համար կարող եք դիմել Պատվիրատուին հետևյալ կապի միջոցներով՝

Հեռ.՝ (+374 10)  546156, (+374 77) 238524 բջջ.

Ֆաքս՝ (+374 10)  524712

Էլ․փոստ՝ office_am@wwfcaucasus.org

ՀՐԱՀԱՆԳ ՄԱՍՆԱԿԻՑՆԵՐԻՆ

1. ԻՐԱՎԱԶՈՐ ՄԱՍՆԱԿԻՑՆԵՐ
Գնման գործընթացին մասնակցելու հավասար իրավունք ունի ցանկացած անձ, անկախ նրա
օտարերկրյա ֆիզիկական անձ, կազմակերպություն կամ քաղաքացիություն չունեցող անձ լինելու
հանգամանքից։

Մասնակցի հիմնական գրանցման երկրի վերաբերյալ որևէ սահմանափակումներ չեն սահմանվում։
Միևնույն ժամանակ, Մասնակիցը պետք է գրանցված լինի և գործի Մասնակցի հիմնական
գրանցման երկրի օրենսդրության պահանջներին համապատասխան։

Արգելվում է միևնույն անձի (անձանց) կողմից հիմնադրված կամ ավելի քան հիսուն տոկոս
միևնույն անձին (անձանց) պատկանող բաժնեմաս ունեցող կազմակերպությունների
միաժամանակյա մասնակցությունը գնման միևնույն գործընթացին, բացառությամբ պետության
կամ համայնքների կողմից հիմնադրված կազմակերպությունների մասնակցության և համատեղ
դիմումի կարգով (կոնսորցիումով) մասնակցության դեպքերի /տես նաև ծանոթագրությունը/:

Համատեղ դիմումի կարգով (ՀԴ) մասնակցության դեպքերում՝

i. Հայտը ներառում է նաև համատեղ դիմում պայմանագիր.
ii. Մասնակիցները կրում են համատեղ և համապարտ պատասխանատվություն.
iii. Հայտի գնահատման ժամանակ հաշվի են առնվում համատեղ դիմում պայմանագրի բոլոր

անդամների միասնական որակավորումները:

ՀԴ-ը պետք է առաջադրի ներկայացուցիչ, որը իրավասու կլինի կոնսորցիումի ցանկացած և բոլոր
անդամների անունից հանդես գալու և իրականացնելու որակավորման գործընթացի, որակավորման
չափանիշների բավարարման դեպքում՝ մրցութային գործընթացների, իսկ պայմանագրի կնքման
դեպքում՝ պայմանագրի կատարման հետ կապված բոլոր գործողությունները։ Որևէ Մասնակից
գնման գործընթացում չի կարող հանդիսանալ մեկից ավելի համատեղ կոնսորցիումի գործընկեր և
չի կարող լինել մյուս որակավորման չափանիշներին բավարարող Մասնակիցների
ենթակապալառու։

Պայմանագիրը կարող է կատարվել գործակալության կամ ենթակապալի միջոցով՝ աշխատանքների
ընդհանուր ծավալի 25 տոկոսի չափով։ Ենթակապալի կամ գործակալության պայմանագրի կողմ չի
կարող հանդիսանալ գնման գործընթացում հաղթող ճանաչված, սակայն գնման գործընթացից
հեռացված Մասնակիցը։ Բոլոր դեպքերում աշխատանքների զգալի մասով գործակալությունները
և/կամ ենթակապալները ենթակա են KfW-ի հաստատմանը։

Պատվիրատուի երկրում պետական կազմակերպությունները իրավազոր են մասնակցելու գնման
գործընթացին միայն այն դեպքում, երբ հաստատված է նրանց իրավաբանական և ֆինանսական
անկախությունը, առևտրային օրենսդրությանը համաձայն գործելու հնարավորությունը և
Պատվիրատուից անկախությունը։

Շահերի բախման դեպքերում Մասնակիցը համարվում է ոչ իրավազոր այն դեպքում, երբ կողմի
շահերը կարող են ոչ պատշաճ կերպով ազդել այդ կողմի պաշտոնական պարտականությունների,
պայմանագրային պարտավորությունների կատարման, կամ կիրառելի օրենսդրության
համապատասխանության վրա, ինչը կարող է նպաստել կամ կազմել արգելված
գործողություններ, ինչպիսիք են՝

● «կոռուպցիոն գործողություններ»` գնման գործընթացի կամ պայմանագրի կատարման
ցանկացած կողմի գործողությունների վրա ազդելու նպատակով որևէ արժեքի ուղղակի
կամ անուղղակի առաջարկելը, տալը, ստանալը կամ միջնորդելը․

● «խարդախության գործողություններ»՝ գնման գործընթացի կամ պայմանագրի
կատարման վրա ազդելու նպատակով փաստերի խեղաթյուրում կամ բացթողում․

● «անթույլատրելի համաձայնության գործողություններ»՝ գնման գործընթացի կամ
պայմանագրի կատարման ցանկացած կողմի գործողությունների վրա ազդելու
նպատակով երկու կամ ավելի Մասնակիցների միջև նախատեսված
պայմանավորվածության սխեմա՝ պարտապանի իմացությամբ, կամ առանց դրա․

● «հարկադրելու փորձ»՝ գնման գործընթացի իրենց մասնակցության կամ պայմանագրի
կատարմանն ազդելու նպատակով ուղղակի կամ անուղղակի անձանց, կամ նրանց
գույքին վնասի պատճառում կամ դրա սպառնալիք։

Հետևաբար, Մասնակիցները չպետք է ունենան շահերի բախում։ Մասնակիցները կարող են
համարվել որպես շահերի բախում ունեցող մեկ կամ ավելի կողմերի հետ, եթե՝

i. ունեն ընդհանուր վերահսկող բաժնետերեր․
ii. նրանցից որևէ մեկից ստանում են կամ ստացել են ուղղակի կամ անուղղակի

սուբսիդավորում․
iii. հայտերի համար առաջադրել են միևնույն իրավաբանական ներկայացուցչին, ուղղակի

կամ երրորդ անձանց միջոցով ունեն հարաբերություններ միմյանց հետ, որի
արդյունքում հայտնվում են այլ Մասնակիցների հայտերի վերաբերյալ
տեղեկատվությանը մուտք ստանալու կամ դրանց վրա ազդելու, կամ գնման
գործընթացի վերաբերյալ Պատվիրատուի որոշման վրա ազդելու դիրքում։

Հայտերը նաև կմերժվեն, եթե՝

● Մասնակցի մասնակցությունը բացառվում է համաձայն ՄԱԿ-ի Անվտանգության խորհրդի
պատժամիջոցների հրահանգների.

● Մասնակիցը ներգրավված է/էր որպես խորհրդատու ծրագրի նախապատրաստման կամ
իրականացման ընթացքում։ Նույնը վերաբերում է ձեռնարկություններին և անհատներին,
որոնք սերտորեն կապված են Մասնակցի հետ ձեռնարկությունների խմբի կամ նմանատիպ
գործնական կապով, ինչպես նաև մի քանի ձեռնարկություններին կամ անհատներին
համապատասխանաբար.

● Ներածության բաժնում սահմանված կարգով չի ներկայացվել արդար և թափանցիկ
մրցակցության Նախաձեռնման հռչակագիրը (Ձև 12.4, բաժին VI).

● Մասնակիցը նախորդ խարդախային և կոռուպցիոն խախտումների հիման վրա
իրավաբանորեն զրկված է Պատվիրատուի երկրում գնումների գործընթացներին
մասնակցելու իրավունքից.

● Մասնակիցը կամ պայմանագրի զգալի մասով նախատեսվող ենթակապալառուները
տնտեսապես համակապակցված են Պատվիրատուի հետ և/կամ գտնվում են պետական
  ղեկավարման ներքո և իրավաբանորեն և տնտեսապես անկախ չեն։

Գնման գործընթացին մասնակցելու իրավունք չունեն նաև Մասնակիցները`
i. որոնք դատական կարգով ճանաչվել են սնանկ.
ii. որոնք ունեն ժամկետանց պարտքեր Հայաստանի Հանրապետության հարկային և

պարտադիր սոցիալական ապահովության վճարների գծով.
iii. որոնց գործադիր մարմնի ներկայացուցիչը հայտը ներկայացնելու պահին նախորդող երեք

տարիների ընթացքում դատապարտված է եղել տնտեսական գործունեության կամ
պետական ծառայության դեմ ուղղված հանցագործության համար, բացառությամբ այն
դեպքերի, երբ դատվածությունը օրենքով սահմանված կարգով հանված կամ մարված է.

iv. որոնք ներառված են գնումների գործընթացին մասնակցելու իրավունք չունեցող
Մասնակիցների ցուցակում:

Մասնակիցը ձեռք է բերում մրցույթին մասնակցելու իրավազորություն, եթե ներկայացնում է
իրավազորությունը հաստատող անհրաժեշտ փաստաթղթեր

2. ՀԱՅՏԵՐԻ ՆԱԽԱՊԱՏՐԱՍՏՈՒՄ և ՆԵՐԿԱՅԱՑՈՒՄ
Հայտերի նախապատրաստման և ներկայացման հետ կապված ծախսերը կրում են Մասնակիցները։
Պատվիրատուն պատասխանատվություն չի կրում ծախսերի համար՝ անկախ մրցույթի ընթացքից և
արդյունքներից։

Հայտերը, ինչպես նաև հայտերի հետ կապված փաստաթղթերը և նամակագրությունը պետք է
կազմվեն հայերեն և/կամ անգլերեն լեզուներով։ Հայտերի մաս կազմող օժանդակ փաստաթղթերը և
տպագիր նյութերը  պետք է լինեն նույն լեզվով:

Գնային առաջարկը անհրաժեշտ է  ներկայացնել ՀՀ դրամով։

Գնային առաջարկը պետք է ներառի ՀՀ պետական բյուջե վճարվելիք հարկի գումարը։

Գնային առաջարկի տառերով և թվերով արտացոլման մեջ տարբերության առկայության
դեպքում հիմք է ընդունվում տառերով գրվածը։

Մասնակցի կողմից ներկայացված գնային առաջարկները հաստատուն են և ճշգրտման
ենթակա չեն։

3. ԱՇԽԱՏԱՆՔԻ ՆԿԱՏՄԱՄԲ ՊԱՀԱՆՋՆԵՐԸ
1․ Համաձայն ԲՀՀ-ի կողմից նախապես տրամադրված թիրախային տարածքների քարտեզների, ՀՀ
Կադաստրի կոմիտեի տեղեկատվական կենտրոնից սահմանված ձևով ձեռք բերել թիրախային
տարածքների հողերի փաստացի օգտագործման հողատեսքերի և սեփականության սուբյեկտների
վերաբերյալ տեղեկություն և տրամադրել ԲՀՀ-ին։

2․ Տրամադրել տեղեկություն վարձակալության համար նախատեսվող հողամասերի չափսերի և
տեղադիրքի վերաբերյալ։

3․ ԲՀՀ-ի (և համայնքների) հետ վերջնական համաձայնեցված հողամասերի համար պատրաստել
հողամասերի հատակագծեր համաձայն ՀՀ Կադաստրի կոմիտեի ղեկավարի 08.04.2021թ 75-ն
հրամանի պահանջների։ Անհրաժեշտության դեպքում տրամադրել խորհրադտվություն
համայնքներին ԲՀՀ-ի հետ համաձայնեցված հողամասերի կադաստրային քարտեզներում
հայտնաբերված սխալների ուղղման նպատակով։

4․ ՀՀ Կադաստրի կոմիտեի պահանջներին համաձայն մուտքագրել հողամասերի հաստատված
հատակագծերը և տրամադրել հաշվառման չափագրման տվյալների մուտքագրման մասին
տեղեկանքը համայնքին և ԲՀՀ-ին։

5․Կատարել նշված աշխատանքները իրականացնելու հետ կապված բոլոր վճարումները։

6. Թիրախային տարածքների մոտավար չափսն է 8000 հեկտար։ Այն կարող է նվազել կամ
ավելանալ ևս 2 հազար հեկտարով։ Մատակարարը իր առաջարկի մեջ պետք է ներկայացնի մեկ
հեկտարի համար պահանջված գինը համաձայն վերևում նշված աշխատանքների ցանկի։

ՀԱՅՏԵՐԻ ՁԵՎԵՐ
WWF - Հայաստանին ներկայացված ծրարի մեջ պետք է լինի․

1. Գնային առաջարկ

2. Նախաձեռնման հռչակագիր՝ Ձև 12.4

Հաղթող ընկերությունը պետք է ներկայացնի հետևյալ փաստաթղթերը պայմանագիր կնքելու
համար․

1. Նախկինում նմանատիպ կատարած աշխատանքների պայմանագրեր և
հանձնման-ընդունման ակտեր

2. Կազմակերպության վերջին երեք տարվա ֆինանսական հաշվետվությունը՝ դրական
բալանսով

3. Տեխնիկական միջոցների վերաբերյալ տեղեկատվություն

4. Մարդկային ռեսուրսների վերաբերյալ տեղեկատվություն

5. Հավաստագրերը, շնորհակալագրերը կդիտվեն որպես առավելություն


